
గలదు లే దనునట్టి కౌనుదీవియయందుఁ

బూచినదింటెనంపూ వనంగ

నలు వొందునాభిపున్నాగంబునను బుట్టి

ప్రవహించువిరితేనెవాఁక యనఁగఁ

తే. జొక్కి మరు లెక్కి మెత్తలఁ జుట్టి చూడ

నజుఁ డొనర్చిన మోహనయంత్ర మనఁగ

మరులు గొలిపెడిదొరసానిమరునియిల్లు

కళలు గరఁగంగ ముద్దాడి కలియు టెపుడొ. 105



చ. పయనము పోయి వచ్చెడిరువారపు ముచ్చట లావలన్ మఱెం

తయు నినుఁ గూడుప్రోడలకుఁ దప్పక చెప్పుము నాదుమ్రోల నా

పయినము గానిసుద్ది యని పల్కు మటంచును మేన వ్రాలి హా!

దయ పగవారికైన నమితంబుగఁ గా దనుచాన నెన్నుదున్. 106



చ. మొగ మొకయింత చేసికొని మోవి చలింపఁగ మేను సోలఁగా

జిగికనులందు నీ రొలుకఁ జిత్తజుగేహము చెమ్మగిల్ల నో

రఁగఁ దలవాకిట న్నిలిచి మ్రాన్పడి నే నిటు వచ్చువేళలన్

సొగసుగఁ జూచునాసుదతిచూపు దలంచిన నోర్వ శక్యమే. 107



సీ. శయనింప నొల్లదు శయ్యపై నైనను

వనజాక్షి నాయురంబుననె కాని

వసియింప నొల్లదు పసిడిగద్దియ నైన

ఘనవేణి నాయంకముననె కాని

భుజియింప నొల్లదు పులిజున్ను నైనను

దెఱవ నాకెమ్మోవితేనె గాని

వినఁగ నొల్లదు రుద్రవీణారవం బైనఁ

గలికి నాగళరవంబులనె కాని

తే. పిలువ నొల్లదు తనతోడిచెలుల నైనఁ

గన్నియలమిన్న ప్రేమతో నన్నె కాని

		 ఈ పేజీలో చివరి మార్పు 27 జూన్ 2020న 00:52కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

